
TÍÐINDI

Haldarar, sum ikki hava fingið blaðið, kunnu ringja
tel. 341818 frá kl. 8.00 til 20.00 og boða frá.

Fráfaringaravtalurnar og 
stjóralønirnar vóru ov høgar, 
segði nevndin í Betri-sam
takinum. Tí fáa nýggju stjór
arnir lægri løn enn gomlu 
stjórarnir. Men fráfaringar
avtalan ljóðar enn upp á 24 
mánaðir.

Hóast Birgir Nielsen í 
samrøðu við Sosialin hevur 
sagt, at nú eru liðugt við 
gyltu lógvatøkunum, tá stjór
arnir fara frá, vísir uppsøgn
in hjá Ben Arabo, at so er ikki 
heilt.

Nógv ónøgd var um, at 
Suni Schwartz Jacobsen 
fekk 9 milliónir krónur, tá 
hann fór frá sum stjóri. Sam

bært roknskapinum hevði 
hann eisini 24 mánaðir frá
faringarløn, men av tí at 
hann bæði var forstjóri í 
samtakinum og stjóri í Betri 
Banka, er hansara løn nakað 
hægri enn tann hjá Ben 
Arabo.

Birgir Nielsen, sum var 
nevndarformaður, tá Suni 
Schwartz Jacobsen fór frá og 
Ben Arabo bleiv settur, segði 
við Sosialin 22. juni, fráfar
ingaravtalurnar við gomlu 
stjórarnar høvdu verið ov 
góðar.

- Vit hava ásannað í 
nevndini, at vit hava havt 
ov høgar fráfaringaravtalur 

og stjóralønir. Tí eru tær 
lækkaðar í teimum sáttmál
um, ið vit hava við nýggju 
stjórarnar. So tað verður ikki 
við hesari nevndini, at vit 
fara at síggja líknandi frá
faringaravtalur í framtíðini, 
lovaði hann tá.

- Man kann siga, at av
leiðingin av teimum høgu 
fráfaringaravtalunum longu 
er tikin, segði Birgir Nielsen, 
ið ikki ynskti at upplýsa 
hvussu stór lækkingin er. Nú 
kann so staðfestast, at hetta 
ikki hevur verið galdandi 
fyri avtaluna við nýggja for
stjóran í samtakinum, Ben 
Arabo. 

Í ársroknskapinum hjá 
Betri fyri 2017 stendur, at 
fráfaringaravtalan er 12 
mánaðir, men í hálvársrokn
skapinum fyri 2018 stendur 
24 mánaðir. Tað váttar sak
førarin hjá Ben Arabo eisini 
fyri Miðlahúsinum. Ben Ara
bo hevur tí somu sømdir í 
fráfaringaravtalu síni sum 
gamli forstjórin, Suni Sch
wartz Jacobsen. Suni Sch
wartz Jacobsen fekk tó eina 
væl hægri upphædd, tí hann 
var bæði forstjóri og banka
stjóri.

Nevndarforkvinnan í Betri 
vil framvegis ikki siga nak
að um, hví Ben Arabo bleiv 
uppsagdur seint á kvøldið 
24. september.

Nevndin valdi at siga 
forstjóran í Betri-samtaki
num úr starvi, men sum 
skilst var tað ikki uttan 
stríð, tí Teitur Poulsen valdi 
at siga seg úr nevndini, tí 
hann ikki tók undir við av
gerðini.

Tá bleiv sagt, at sam
starvstrupulleikar vóru 
orsøkin, men Aslaug Gisla
dóttir staðfesti seinni, 
at talan var um ósemju 
millum Ben Arabo og rest
ina av leiðsluni í samtaki
num og ikki við nevndina.

- Eg fái ikki farið í 
detaljur við tí, men í mun 
til mátan, hann hevur leitt 
felagið upp á, hevur hann 
misrøkt sáttmálan, sigur 
Aslaug Gisladóttir, for
kvinna í Betri. Hon vil ikki 
siga neyvari, hvørji viður
skifti talan er um.

- Man metir, út frá tí, 
sum fyriliggur, at man 
ikki ynskir at gera eina 
fráfaringaravtalu, vegna 
mishald av sáttmálan, 
harundir mátanum, hann 
hevur leitt felagið upp á, 
sigur hon.

Ben Arabo er ikki samd
ur við nevndini um, at hann 
skal hava misrøkt sátt
málan, og hevur tí stevnt 
Betri-samtakinum, fyri at 
fáa fulla fráfaringarløn. 
Forkvinnan í Betri-nevnd
ini er tó trygg uppá, at tey 
fara at vinna í rættinum.

- Vit høvdu ikki gjørt 
hetta, um vit ikki hildu, at 
vit høvdu eina góða sak. 
Restin verður lagt fram í 
Føroya rætti, sigur Aslaug 
Gisladóttir.

Fríggjadagin valdi 
Ognarfelag Tryggingar
takaranna nýggjan nevnd
arlim fyri Teit Poulsen. 
Nýggjur limur er Ragnar 
Joensen.

Danjal av Rana

Ben Arabo vil ikki hava 
sitandi á sær, at hann hevur 
misrøkt sáttmálan við Betri. 
Tí hevur hann valt at stevna 
samtakinum, sambært sak
førara hansara, Jógvan Elias 
Winther Poulsen.

Hann greiðir frá, at hann 
var við Ben Arabo á fundi
num 24. september, tá nevnd
in valdi at siga forstjóran úr 
starvi.

- Tey søgdu tá, at hann 
bleiv uppsagdur, tí hann 
skal hava misrøkt sáttmálan, 
og tí ikki hevði rætt til frá
faringarsamsýningina, sum 
sáttmálin ásetir, greiðir 

Jógvan Elias Winther Poul
sen frá.

Hann sigur, at Ben Arabo 
tók til eftirtektar avgerðina 
hjá nevndini.

- Nevndin hevur rætt 
at siga fólk úr starvi, um 
hon vil, men vit mótmæltu 
beinanvegin, á sama fundi, 
at hann skal hava misrøkt 
sáttmálan. Vit gjørdu eisini 
nevndina varuga við, at um 
tey hildu fast upp á hetta, 
fóru vit at stevna teimum, 
sigur Jógvan Elias Winther 
Poulsen.

Komandi vikuna var 
fundur millum sakføraran 
hjá Ben Arabo og sakføraran 
hjá Betri-samtakinum, har 

málið bleiv gjøgnumgingið. 
Jógvan Elias Winther Poul
sen sigur, at hann endurtók 
á tí fundinum, at einki 
grundarlag var fyri at siga, 
at Ben Arabo hevði misrøkt 
sáttmálan, og at hann fór at 
stevna, um Betri helt fast við 
hesa søguna. Jógvan Elias 
Winther Poulsen hevur eisini 
lagt eitt semingsuppskot fyri 
Betrisamtakið, tó uttan at 
fáa nakað svar.

- Tá eg ikki hoyrdi nakað 
aftur frá Betri um semings
uppskotið, boðaði eg fyrst 
frá, at eg fór at senda eina 
stevning til rættin, um einki 
svar kom. Tá eg so eina viku 
seinni framvegis einki hevði 

hoyrt, sendi eg Føroya rætti 
stevningina 3. oktober, sigur 
Jógvan Elias Winther Poul
sen.

Í stevningini vil Ben Ara
bo, at rætturin skal vraka 
grundgevingina hjá Betri 
um, at hann skal hava mis
røkt sínar skyldur, umframt, 
at hann skal fáa alla ta frá
faringarsamsýning, sum 
sáttmálin ásetir, tað er til
samans 5,2 milliónir krónur 
í staðin fyri tær 2,6 millión
irnar, sum Betri-samtakið 
ætlar.

Gyltu lógvatøkini 
finnast enn

STEVNIR FYRI 
AT REINSA SEG Ónøgd við 

hvussu 
Ben Arabo 
leiddi 
Betri-
samtakið


